
ᓄᓇᕗᑦ ᓵᓚᑦᓴᖅᑐᑦ ᓯᕗᓪᓕᖅᐹᒥ ᐅᔭᒥᒻᒥᒃ ᑲᓇᑕᒥ ᐅᑭᐅᒃᑯᑦ 
ᐱᙳᐊᕕᔾᔪᐊᖅᑐᓂ 

 
ᐃᖃᓗᐃᑦ, ᓄᓇᕗᑦ (ᒫᑦᓯ 2, 2007) - ᐃᖅᑲᐅᒪᓇᕐᓂᐊᖅᑐᓂ ᓯᕗᓪᓕᖅᐹᖅᓯᐅᖅᑐᑦ ᓄᓇᕗᑦ, ᓄᓇᕗᑦ 
ᐃᓕᒌᑦ ᓵᓚᖃᓚᐅᖅᑐᑦ ᓯᕗᓪᓕᖅᐹᒥ ᐅᔭᒥᒻᒥᒃ ᑲᓇᑕᒥ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓂ ᕙᐃᑦᕼᐅᐊᔅ, ᔫᑳᓐᒥ. 
 
“ᑕᒪᓐᓇ ᑐᕌᒐᕋᔭᐅᔪᒧᑦ ᑎᑭᐅᑎᒍᑕᐅᔪᖅ ᓄᓇᕗᒻᒧᑦ ᐱᒻᒪᕆᐊᓗᓐᓂ ᑲᓇᑕᒥ ᐱᙳᐊᕕᔾᔪᐊᖅᑐᓂ,” 
ᐅᖃᖅᓯᒪᔪᖅ ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ ᓗᐃ ᑕᐹᕐᔪᒃ. “ᐊᒥᓲᒻᒪᑕ ᒪᒃᑯᑦᑐᐃᑦ ᐊᕕᑦᑐᖅᓯᒪᕕᑦᑎᓐᓂ 
ᐊᒻᒪᓗ ᓵᓚᑦᓴᖅᑐᖃᕐᓂᖓ ᐅᔭᒥᒻᒥᒃ ᓄᓇᕗᒻᒧᑦ ᐃᓕᓴᕆᔭᐅᓇᖅᑎᑦᓯᔪᖅ.” 
 

ᔫᔩᓐ ᑏᑐᕆᒃ ᐃᖃᓗᒻᒥᐅᖅ ᓵᓚᑦᓴᓚᐅᖅᑐᖅ ᑲᓐᓄᔭᒻᒥᒃ ᐅᔭᒥᒻᒥᒃ ᐹᔪᓂ ᔫᑐ. ᑏᑐᕆᒃ 
ᐱᙳᐊᖃᑕᐅᓚᐅᖅᑐᖅ ᐅᖁᒪᐃᓐᓂᓖᑦ 100 ᑭᓚᒍᕌᒻ ᐅᖓᑖᓄᑦ. 15-ᓂᒃ ᐊᕐᕌᒍᓕᒃ 
ᐱᓕᐅᑎᖃᑕᐅᖃᑦᑕᖅᓯᒪᔪᖅ ᐹᔪᓂ ᐊᕐᕌᒎᓯᒪᔪᓂᒃ ᐱᖓᓲᔪᖅᑐᓂᒃ ᖁᕕᐊᓱᒻᒪᕆᑦᑐᖅ ᐱᔪᓐᓇᕐᓂᖅᐹᒥᓂᒃ 
ᑎᑭᐅᑎᓯᒪᒐᒥ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓂ. 
 

“ᐅᐱᒍᓱᑦᓯᐊᖅᑐᖓ ᓯᕗᓪᓕᖅᐹᖑᓪᓗᖓ ᐱᙳᐊᖅᑎᐅᓪᓗᖓ ᓄᓇᕗᒻᒥ ᓵᓚᖃᕈᓐᓇᕋᒪ ᐅᔭᒥᒻᒥᒃ” 
ᐅᖃᖅᓯᒪᔪᖅ ᑏᑐᕆᒃ. 
 

ᓄᓇᕗᑦ ᐃᓕᒌᑦ 60 ᐅᖓᑖᓃᑦᑐᓂᒃ ᐱᙳᐊᖅᑎᓕᒃ ᐱᓕᐅᑎᖃᑕᐅᒋᐊᖅᑐᖅᓯᒪᔪᓂᒃ ᐊᓇᐅᓕᒑᖅᑐᑦ 
ᓱᓗᓐᓄᑦ, ᑰᓕᖕ, ᐹᔪᑦ ᔫᑑ, ᐊᓐᓂᑭᑦᑐᖅᑐᑎᒃ ᓱᑲᓐᓂᑭᓴᐅᑎᔪᑦ ᐊᒻᒪᓗ ᓵᒥ ᐊᓇᐅᓕᒑᖅᑐᑦ. ᐃᓄᐃᑦ 
ᐱᙳᐊᕈᓯᖏᑦ ᐊᒻᒪᓗ ᐊᓪᓚᐃᑦ ᑕᓇᐃ ᐱᙳᐊᕈᓯᖏᑦ ᑕᑯᓐᓇᖅᑕᐅᒐᑦᓴᐅᓪᓗᑎᒃ ᐱᙳᐊᕈᑕᐅᒻᒥᔪᑦ. 
 

“2007 ᑲᓇᑕᒥ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᑦ ᓄᓇᕗᒻᒥᐅᓄᑦ ᐊᔾᔨᐅᙱᑦᑐᓂᒃ ᐃᓚᐅᖃᑕᐅᒍᓐᓇᕐᕕᐅᔪᑦ 
ᓴᖅᑭᔮᖅᑎᑦᓯᓗᑎᒃ ᐱᔪᓐᓇᕐᓂᖏᓐᓂᒃ, ᐃᓕᖅᑯᓯᑦᑎᓐᓂᒃ, ᓴᓇᑐᓂᖏᓐᓂᒃ ᐊᒻᒪᓗ ᑐᙵᓇᕐᓂᑦᑎᓐᓂᒃ 
ᐊᕕᑦᑐᖅᓯᒪᕕᑦᑎᓐᓂ ᑲᓇᑕᒥᐅᑕᓕᒫᓄᑦ,” ᐅᖃᖅᓯᒪᔪᖅ ᑕᐹᕐᔪᒃ. 
 

ᑕᒪᓐᓇ ᓯᕗᓪᓕᖅᐹᖑᓯᒪᔪᖅ ᑲᓇᑕᒥ ᐅᑭᐅᒃᑯᑦ ᐱᙳᐊᕕᔾᔪᐊᕐᓂᖏᑦ ᐅᑭᐅᖅᑕᖅᑐᒥ. 
ᐱᙳᐊᕕᔾᔪᐊᕐᓂᐊᖅᑐᑦ ᒫᑦᓯ 10-ᒧᓄᑦ. 

